
Karaj legantoj

Rica somero estas malantail ni.
Post kiam kroata esperantisto Josip
Pleadin malkovris al esperantistoj la
¢arman insulon Prvi¢ kun la feriejo
Pozega en Prvié¢ Luka, multaj
esperantistoj petis reveni tien, ne por
kongresi sed por ferii. Tiel okazis
ankat Ci-jare la Esperant-etosa junia
feriado kiu kolektis dudekon da
feriantoj. Inter ili tie la aktoroj Sasa
Pilipovi¢ kaj Georgo Handzlik
ekzercadis preparante sian novan
programon prezentota poste en Brno,
Cehio, ¢e Universala Kongreso de
Esperanto.

En Zagrebo enkonduke al la
somero Nevenka Imbert finis sian
Esperanto-Kurson en la hejmo por
maljunuloj ¢e la placo Penkala.
La kurso vivigis la vivon de pluraj
kursanoj kaj de la instruistino.

La slava kongresurbo Brno
ricevis Ci-jare sian Esperanto-nomon
Burnon. Pri la kongresa etoso tie
raportas Filip Ivancié¢, por kiu la
kongreso estis la unua Universala.
Li ankorai en januaro kiel
reprezentanto de EEU partoprenis
en reta diskutado pri ,Elropa
Esperanto-Unio — la komuna hejmo
por la eliropa esperantistaro: kialoj,
celoj, strategio®, organizita de Itala
Esperantista Federacio.

Filip Ivancié dum la UK en Brno.
Fotis: Guillermo Bes Salazar

Pluraj  esperantistoj post la
kongreso venis al Zagrebo kaj vizitis
Kroation. Ekzemple, el la korea urbo
Pusan alvenis la esperantistino nomata
Granda, OH Gisook, kiu havis celon
viziti sian kunstudentinon el la studoj
de la pola Poznan, Ana Alebié-Juretié.
Ni tre gojis ke la koreaj esperantistoj
alportis al ni librojn de kroataj atitoroj,
publikigitaj en Koreio en la korea
traduko el Esperanto farita de Ombro.
La librojn ni bezonas por la Kroata Stata
Arkivejo, kiu esprimis deziron konservi
niajn dokumentojn. Esperantisto el
Sarajevo Fetah Zvirac alportis al ni
plurajn bosniajn librojn rilatantaj al
Kroatio.

La 30an de majo 2025 Literarna
hisa Maribor gastigis kroatajn gastojn,
verkistojn Bozidar Brezini¢ak Bagola
kaj Spomenka Stimec por la programo
»Sosedstvo in vec” (,,Najbareco kaj
pli“) por la slovena, ne nur esperanta,
publiko.

Ankati ¢i-jare ne mankis en Zagrebo
Zdravka Metz kaj Normando Fleury el
Kanado. La botanikisto Normando ne
fotis nur plantojn kaj birdojn sed ankatl
la Arkivejon. Niaj membroj kune vizitis
la Arkivejon la 8an de aprilo kaj kun la
gvidantino trarigardis gin. Ni eksciis ke
la plej malnova dokumento tie gardata
estas de la 11a jarcento. La konstruajo
ekfunckiis en 1913, konstruita kiel
gesammtkunstwerk (la kompleta artajo)
de la arkitekto Rudolf Lubynski.

Esploristo Juraj Bubalo gastis
¢e Esperanto-Societo ,,Tibor Sekelj
la 8an de aprilo kaj prezentis sian
novan kroatlingvan libron ,,0d Pola do
Malnara“.

En atgusto vizitis nin Cinaj
esperantistoj Arko kaj Longarko kun
sia edzino. La artikolon de Longarko
pri lia mallonga halto en Kroatio, ni
publikigas ¢i-numere.

La sinjorino Arko, kiu estas
estraranino de UEA, komprenis kiom
gravas por ni la verkoj tradukitaj per
Esperanto en la ¢inan. Si trovis en
Cina brokantejo la verkon el 1934
kiun ni serCis. Gia atitoro estas Dinko
Simunovié. Arko acetis §in kaj portos al

ni en 2026.

En septembro alvenis José-Antonio
Vergara el Cilio kun la edzino Gladys.
Ili veturis al Purdevac kaj Split, haltis
en Dubrovnik kaj Plitvice kaj konatigis
kun la fascina montego Durmitor en
Montenegro. Planite-farite!

Kaj kio speciale placis al ni nia
amiko José-Antonio aparte estis
impresita per nia biblioteko, kaj tute
specife li interesigis pri la plej malnovaj
titoloj. Li bezonas ilin Car li esploras kaj
instruas pri la historio de ideoj.

»Esperanto — jezik za sve® estas la
titolo de la kroatlingva informilo kreita
de esperantisto] el Split, en grafika
arango de Ivan Spoljarec.

D-ro Velimir PiSkorec, lekcianta ¢e
Filozofia fakultato en Zagrebo, informis
ke en la vintra semestro 2024/2025 en
elektebla studkurso de Planlingvoj por
studentoj en bakalatira studprogramo de
germanaj studoj studis 22 studentoj kaj
en somera semestro 7 studentoj.

Spomenka Stimec informis la
membrojn pri la letero de la Kroata Stata
Arkivejo kiu Satus transpreni la arkivon
de Kroata Esperanto-Ligo. Por la
membroj de Esperanto-Societo ,,Tibor
Sekelj* §i prezentis kelkajn rarajojn el
nia arkivo.

Esperanto-Societo  Rijeka havis
elektojn kaj la nova prezidanto estas
Emil Horvatin. Ana Alebié-Jurié¢
realigis bultenon por sia klubo. La societo
eldonis siajn bultenojn en marto kaj junio
kaj mendis por la membro] la nigrajn
kroatajn Esperanto-¢emizojn, kiujn kreis
nia vicprezidantino Mihaela Cik.

Nia nova membro  ViSnja
Katalini¢ prelegis en la kongreso de
ILEI (Internacia Ligo de Esperantistaj
Instruistoj) en Beograd de julio
2025 pri la libro de la atistra verkisto
Johann Clemens Setz ,,La abeloj kaj la
nevidebla®. Tie Ceestis 150 kongresanoj
de la 19a gis la 26a de julio 2025.

Ana Alebié-Jureti¢ aperis en la
japana eldonajo Horizonto sub la titolo
Esperanto por mi. En la verko estas
portretitaj 16 esperantistoj de la mondo
per biografioj kaj portetoj desegnitaj de
Helga Ploetner.

N

Hans-Werner Grossmann, svisa
esperantisto kiu akompanis Tibor Sekelj
tra Afriko en ,Karavano de amikeco*
mortis en Svislando en aprilo 2025 kaj
Mirejo Grosjean informis al la amikoj
de Tibor Sekelj pri la forpaso.

La 27an de septembro kadre de
Esperanto-Tagoj en Rijeka estis starigita
la memortabulo sur latombo de Vjekoslav
Moranki¢ en Crikvenica. Ceestis el
Zagrebo Ankica Jagnji¢ kaj Neven
Kovaci¢. Dum la Tagoj de Esperanto
okazis renkonti3o de esperantistoj el
Rijeka kun la esperantistoj el Trieste en
Dolina Glibs¢ice.

En Kragujevac en Serbio estas
preparata dulingva monografio pri la
esperantlingva kaj serba aktoro Sasa
Pilipovi¢, kies kariero startis en Zagrebo.
Spomenka Stimec kontribuis per sia
opinio pri aktorado de Sasa.

Bjelovaraj esperantistoj al sia urbo
estas la tradicia arango de bjelovaraj
esperantistoj. Ci-jare gi estis dedilita
al instruistino Antonija Jozi¢i¢. La
programo okazis en Ceski obec la 29an de
septembro. Muzikis Tamburica orkestro
HORKUD Golub.

Du gejunuloj el Kolumbio vizitis
nian klubejon en Vodnikova 9, Veronica
kaj Esteban Alzate. Ili havis fortan
kialon: ilia prapra-avo estis Stanislav
Tomié¢, gravulo de la iama zagreba
Esperantujo Cirkat la jaro 1919. Li
publikigis lernolibron “Esperanto u 33
lekcije” en 1919. Lia filo Anton Tomié¢
lernis Esperanton en Zagrebo kaj gvidis
la unuajn Esperanto-kursojn en la urbo
Medellin en Kolumbio kien la familio
Tomi¢ elmigris. Anton Tomi¢ Mach
kunfondis  Kolumbian  Esperanto-
Asocio. Nun la pranepoj komencas
konstrui sian vivon en Kroatio. Veronica,
profesie dazajnistino, komencis lerni
Esperanton. Ankali la nepino de Anton
Tomi¢ Mach, Lorenza Saldariagga
Tomi¢, vizitis nin.

En septembro venis la morto: ni
perdis Marija Babié¢ kaj Teodor Miki¢,
aktivaj membroj de Kroata Fervojista
Esperanto-Asocio. Nome de ni ¢iyj de ili
adiatiis Zlatko Hinst.

Ni petis librojn per la Biblioteka
Apogo Bachrich el Venezuelo kaj
atendas rezultojn de la konkurso.

En oktobro, kelkajn semajnoj
antall sia 10la naskigtago forlasis nin
esperantlingva verkistino Zora Heide,
mortinta la 10an de oktobro 2025. Si estis
okaze de siaj cent jaroj la stelo de nia
Zamnehoftaga festo en 2025, okaze de sia
centa vivjubileo.

Kiel ni festos la ¢i-jaran Zamenhof-
tagon en 2025 ni ankorati ne decidis.

Spomenka Stimec

Partopreno de kroataj esperantistoj en Universala
Kongreso de Esperanto en Brno

En la Universala Kogreso de
Esperanto partoprenis deko da
kroataj esperanatistoj el Kroata
Esperanto-Ligo. Grupe veturis
Josip Pleadin, Grozdana GrubiSi¢
Popovi¢, Natasa Dorosuli¢, SiniSa
Dvornik. Partoprneis krome Ana
Alebi¢-Jureti¢ kaj Neven Kovacic.
Ni veturis trajne tra Graz. Nia
dua hejmo kiun ni torvis en Brno
estis Studenta hejmo Mendelu.
Mendelova Univerzita Brno estis la
kongresejo. La unua prelego kiun
mi spertis estis tiu de eminenta slovaka esperantisto Petr Balaz
dedicita al unuafojaj kongresanoj, kio mi ja estis. Impresis min la
malfermo kun la paroladoj de la prezidanto Duncan Charters kaj
la direktoro Martin Schaffer. La muzikan programon prepares
Kajto.

Mi partoprenis en la prelego pri historio de Esperanto-
Movado en Cehio kaj pri la historio kaj la naturo de Cehio,
prelegojn pri Petr Ginz kaj la historio de la japana kultura kaj
religia movado Oomoto. Dum la ekskursa tago mi iris al la
urbeto Kromerz kun dudek aliaj kongresanoj.

La kongreso por mi estis aparta travivajo. Mi renkontis
malnovajn amikojn kaj gajnis novajn. Mi sentis specifan
fratecon, unuecon kaj simpation inter ¢iuj. Mi esperas partopreni
venontjare en Graz. Min feliigas la fakto, ke mi povas esti parto
de unu granda familia rondo, kiu strebas krei el la mondo pli
bonan lokon por vivi por ni Ciuj.

Filip vanci¢

Fernando Maia Jr. - la nova prezidanto de UEA elektita en Brno.




CINAJ ESPERANTISTOJ DUM
SOMERA VIZITO AL ZAGREBO

Post la Universala Kongreso de Esperanto
en Brno en Cehio, tri Cinaj esperantistoj vizitis
Zagrebonekdela3agisla9adeatigusto. Interili estas
sinjorino Arko, (XFGong) estrarano de Universala
Esperanto-Asocio kaj ege aktiva ¢ina Movadano.
En la delegacio estis ankat s-ro Longarko, tre
aktiva Cina esperantisto kiun akompanis lia edzino
Cau Yan. Li sendis al ni siajn opiniojn pri Zagrebo.
 Neven Kovaci¢ montris al ili Zagrebon.
Car nuntempe en Cinio estas tradukata verko de
Spomenka Stimec “Hodler en Mostar” ¢inoj kun
intereso atiskultis aldonajn informojn pri la verko
kaj vizitis la pregejon Sanktan Markon, nuntempe
elegante renovigita post la tertremo por konatigi
kun la freskoj de la konata kroata pentristo Jozo
Kljakovié, iam studento Ce la pentristo Ferdinand
Hodler. La instruisto Ferdinand Hodler inspiris al
la lernanto kreadon de la pejzago, ekz. sur la fresko
pri Sankta Lazaro. La Cinoj konatigis ankat kun la
nepino de la pentristo Teodora Kljakovi¢-Bakota
kiu akompanis ilin tra la pregejo (cetere malfacile

Ce la freskoj de
Jozo Kljakovié en
la pregejo de Santa
Marko. Fotis Arko

alirebla post la atentatprovo al la Parlamento, post
kiu la promenado tra la Placo de Santa Marko ne
plu estas permesata.) La gastoj devis rezigni pri
vizito al Purdevac pro malsanigo de la gastiganto
Josip Pleadin. Ili ankali ne efektivigis viziton al
Hrvatska Kostajnica por konatigi kun la verko de
Antonija Jozi¢i¢ pro trafika izoligo de la loko, dum
ilia dense programita vojago.

I11 konatigis kun la laboro de Kroata Esperanto-
Ligo.

La gastoj vizitis Rijeka, ili gastis ¢e Ana
Alebié-Jureti¢ kiu kun sinjorino Arke amikas post
la komunaj studoj en la Universitato en Poznan,
Pollando.

S.S.

VIZITO DE CINAJ ESPERANTISTOJ
AL RIJEKA

Vizto al kastelo Trsato. Fotis Yan Cao

Postla 110-a UK en Brno, du ¢inaj esperantistoj
decidis viziti Kroation. La vizitantoj estis Dr.
Xiaofeng Gong (esperanta nomo Arko), emerita
universitata profesoro el Nanchang kaj estrarano
de UEA, kaj Changsheng Zhang (Longarko) kun
sia edzino. Dr. Xiaofeng Gong havis gravan rolon
en Cina Esperanto-movado, li estis prezidanto
de la provinca Esperanto-asocio (Jiangxi), estro
de la Cina ILEI sekcio, estrarano de ILEI kaj
Akademiano. Si finis lastjare la postdiploman
studon de Interlingvistiko kaj Changsheng Zhang
unujara instruista trejnado ¢e la Universitato
Adam Mickiewicz en Poznano, Pollando. Krom
Zagrebon ili vizitis ankal Rijeka, ekde la 7a gis la
11a de atigusto 2025. Krom inter§ango de opinioj
pri la nuna situacio en Esperanto kaj esperanto
movado (generale malkresko de intereso por lerni
Esperanton), ni vizitis la kastelon Trsat en Rijeka kaj
urbetojn en gia Cirkatiajo: Mosc¢enice, Moscenicka
Draga kaj Opatija. Kun Arko ni vizitis ankau Pula,
urbon proksimume 100 km de Rijeka, kun multaj
restajoj de la romia epoko (Areno, Templo de
Atgusto, Ora Pordo). Niaj Cinaj esperantistoj guis
marbanigi sur la plagoj, sperto kiun oni ne havas
hejme.

Ana Alebic¢-Juretic¢

Arko fronte al Areno en
Pula.
Fotis A. Alebi¢-Jureti¢

EN ZAGREBO, KROATIO

La malfrua somero en Brno portas freSan acron
kaj oran koloron. Post okhora vojago per turisma
buso el Brno, Cehio, ni fine alvenis en Zagrebo, la
cefurbo de Kroatio. La longa vojo postlasis iom da
lacigo, sed antau la vizito al la oficejo de Kroata
Esperanto-Ligo, la antatiatendo kaj ekscitigo forigis
la lacajn sentojn.

La folioj en Zagrebo jam iom post iom flavigis,
kaj la malpeza vento flirtigis ilin sur la vojo. Elirinte
el la busstacio, ni prenis taksion kaj direktigis al
la oficejo de Kroata Esperanto-Ligo lat la konata
adreso. La veturado tra la stratoj de Zagrebo montris
urbon kun mikso de historia kaj moderna—malnova;j
arkitekturaj konstruajoj interplektigis kun viglaj
kafejoj kaj butikoj. La Soforo afable konfirmis la
celon, kaj post proksimume dek minutoj, ni alvenis.

Tuj post nia alveno ni malkovris, ke la
oficejo estis fermita. Pro manko de laboristoj, ni
decidis unue trovi loglokon. Apud la oficejo, ni
trovis Gardenan Hotelon, kiu aspektis trankvila
kaj agrabla. La gardeno malantat la hotelo estis
prizorgata, kun diversaj floroj kaj verda herbo,
kiu donis refreSigan senton. Ni eniris la hotelon
kaj enregistrigis. La akceptisto estis afabla, kaj
la €ambro estis pura kaj komforta, kun fenestro
direktita al la gardeno. Ordinte niajn bagagojn, ni
ripozis iomete kaj refreSigis per trinkado de teo.

i
Arko, Spomenka kaj Longarko antaii la konstrua]o en Vodnikova 9.
Fotis Yan Cao

Je la kvina posttagmeze, ni denove iris al la
oficejo de Kroata Esperanto-Ligo. Ci-foje la pordo
estis malfermita. En la oficejo akceptis nin eleganta
sinjorino, kiu $ajnis jus alveninta. Si surportis veston
kaj Capelon, kiuj ne estis luksaj, sed donis imponan
kaj gracian impreson. La vesto estis simpla sed
eleganta, kaj la Capelo harmonie kompletigis Sian
tutan aspekton. Siaj manieroj estis naturaj kaj gentilaj,
kaj Sia rideto donis varman kaj bonvenan senton.

Kiam ni eniris, 81 tuj parolis al ni en flua
Esperanto. La sono de Esperanto elfluis en la tutan
Cambron, kiel dol¢an muzikon. Si sin prezentis
kiel Spomenka Stimec, la generala sekretario de
Kroata Esperanto-Ligo. Sia parolo estis klara kaj

vigla, kaj Siaj vortoj plenis je entuziasmo kaj amo
por Esperanto. Si afable demandis pri niaj vojagoj
kaj spertoj, kaj montris grandan intereson pri nia
vizito. En la interparolado, §i menciis la historion kaj
aktivajojn de Kroata Esperanto-Ligo, kaj esprimis
sian deziron antatienpusi la disvastigon de Esperanto.

La oficejo estis plenplena sed iom malorda, kun
libroj kaj materialoj pri Esperanto sur la bretoj. Sur la
muroj pendis fotoj de diversaj Esperanto-renkontigoj
kaj aktivuloj, registrante gravajn momentojn en la
kroata Esperanto-movado. Spomenka Stimec montris
al ni €i tiujn fotojn kaj klarigis la historiojn malantat
ili, per kiu ni profunde perceptis Sian sindonon kaj
kontribuon al Esperanto.

Poste, Si proponis montri al ni la Cirkatiajon. Ni
promenis tra la stratoj de Zagrebo kaj guis la armon
de ¢itiuurbo. Spomenka Stimec ne nur enkondukis la
historiajn kaj kulturajn fonojn de la urbo, sed ankat
menciis la aktualecon de la Esperanto-movado en
Zagrebo. Sia scipovo kaj pasio impresis nin, kaj ni
sentis Sian altentan varmecon kaj gastamon.

Promeninte, 8i proponis regali nin en lokstila
restoracio. Dum la mangado, ni plue interSangis
opiniojn pri Esperanto kaj la internacia kulturo.
Spomenka Stimec emfazis la gravecon de Esperanto
por internacia komunikado kaj kulturo-interSango,
kaj kredis ke per komuna klopodo, Esperanto povas
pli bone servi al lamondo. Slaj vortoj estis profundaj
kaj inspiraj, lasante al ni multe por pripensi. Mi
ankat faris simplan intervjuon kun 8i pri kiam 8i
esperantistigis, kiel §i lernis nian lingvon, ktp. La
intervjuo estis registrita de mia poStelefono.

Ni guis turisman aspekton de Zagrebo dank al
la lerta turisma gvidanto Neven-Alan kaj vizitis
La Lagojn de Plitvice, la monton Sljeme, sed
ankat vizitis la najbaran landon Slovenion kaj gian
¢efurbon Ljubljanan.

Antail la adiatio, Spomenka Stimec donis al
ni iujn Esperanto- llbI‘O_]l’l kaj informfoliojn kiel
memorajojn kaj esprimis siajn bondezirojn por nia
posta vojago. Ni dankis Sian varman akcepton kaj
signifoplenan interSangon.

Forirante el Zagrebo, ni sentis plenan kaj
felican koron. La tuta renkontigo ne nur profundigis
nian komprenon pri la kroata Esperanto-movado,
sed ankat donis al ni neforgeseblan renkontigon.

Longarko

C'inaj gastoj en Vodnikova 9. Fotis Yan Cao




Hindunia cetministro en Kroatio

HINDUNIA CEFMINISTRO B
NARENDRA MODI EN KROATIO 5 esparantar 49

La 18an de junio la ¢efministro de Hinda Unio
Narendra Modi alvenis al la oficiala vizito en
Kroatio.

Multaj gastlaboristoj el Hinda Unio kiuj laboras
enKroatio salutis lin surstrate dumlaurbotrarigardado.
En Kroatio laboras ¢. 4000 laboristoj el Hinda Unio.

La Cefpartnero de la hindunia gasto en Kroatio
estis la kroata Cefministro Andrej Plenkovi¢. Dum
la oficiala vizito plurajn kontraktojn pri la kunlaboro
estis subskribitaj.

Estas interese ke Kroat-Hindunia Societo antat Spomenka Stimec okaze de laprelego. Fotis Natasa Dorosuli¢
la alveno de la altprestiga gasto invitis Spomenka
Stimec prelegi pri la peresperanta kunlaboro kun
Hinda Unio. La prelego okazis en Asocio de
universitataj lekciistoj la 28an de aprilo 2025. Okaze
de laprelego Spomenka Stimec donacis ekzempleron
de la bengala traduko de “Mirindaj aventuroj de
metilernanto Hlapi¢” de Ivana Brli¢ MaZurani¢
al la biblioteko de la Asocio. La prezidanto de la
societo Joginder Singh-Nijjar kaj la sekretario
Darko Zubrinié profitis de Ia libro, provizis gin per
la (anglalingva dedico) kaj donacis al la ¢efministro
kiel unu de la donacoj de la societo!

La tradukisto Probal DaSgupta miris pri la
rezultoj de la traduko.

“Mirindaj aventuroj de
v . metilernanto Hlapi¢” en la
S. Stimec bengala.

Lavoslav Kraus

LAVOSLAV KRAUS - esPerantisto Kkiu eniras
modernan Kkroatan literaturon

Nenad Rizvanovi¢ (1968) estas kroata verkisto. Lia nova
romano havas por la heroo esperantiston Lavoslav Kraus
(1897 -1984), kuraciston kaj komuniston kiu vivis en Osijek kaj
Beograd kaj faris gravajn servojn al la jugoslavia Esperanto-
movado. Nun Kraus rolas en la nova romano de Rizvanovié¢
kiel novsoldato.

Lat informo de la grava kroata esperantisto Ivo Borove€ki,
Lavoslav Kraus posedis en sia biblioteko la plej grandan
kolekton de la libroj “Komunisma manifesto” en multaj
lingvoj. Prezidanto de la Esperanto-Societo “Liberiga Stelo”
en Osijek kaj de Jugoslavia Esperanto-Ligo, li atitoris la verkon
“Susreti i sudbine”, kiu aperis en Osijek en 1897. La aiitoro
parte uzis la veran biografion de Kraus, parte fikcie prezentis
lian vivon. La verko de Rizvanovi¢ baldati aperos en Zagrebo.

En la kroata Esperanto-movado Kraus aparte gravis kiel
kunatitoro (kun Dragutin Wranka) de la esperanta vortaro
“4000 vortoj” kiu havis 8 eldonojn gis 1980 kaj poste aperis
plivastigita kiel “10.000 vortoj” (esperanto-kroatserba kaj
kroatserba-esperanta vortaro), en la 9a eldono en 1989 de
atitoroj Gruié, Kocian, Pleadin, Simuni¢.

S. Stimec

LOKAJ BALOTOJ EN KROATIO:
Analizo de paradoksoj

(Artikolo de Filip Ivanci¢ el la revuo MONATO
(www.monato.be)

La jaro 2025 estas tre aktiva koncerne la
internan politikon de Kroatio. Komence de la
jaro la civitanoj de la plej nova membroStato
de Etropa Unio* reelektis novan-malnovan
prezidanton Zoran Milanovi¢. La 1iama
cefministro kaj prezidanto de la maldekstra
Social-Demokrata Partio venkis glate en la
dua elektofazo sian rivalon Dragan Primorac
— la kandidaton de la dekstra partio Kroata
Demokrata Unuigo. La politikan printempon de
2025 tamen markis lokaj balotoj. La unua fazo
de ili okazis la 18an de majo. En ¢i tiu artikolo
ni koncentrigos pri la rezulto de lokaj balotoj en
la Cefurbo Zagrebo kaj provos analizi kelkajn
strangajojn, rilatajn al 1li.

La zagreba afero

La kroata <cefurbo Zagrebo kaj sep
kandidatoj por gia urbestreco estis en la fokuso
de amaskomunikilo; dum la balotkampanjo
multe pli ol la kandidatoj en tri aliaj plej granda;j
urboj de la lando. La tiama urbestro Tomislav
TomaSevi¢ batalis kontratu ses aliaj kandidatoj
de diversaj politikaj profiloj. Li mem venas
de verda-maldekstra politika spektro. Li estis
Cefiniciatinto kaj gvidanto de la opozicia
platformo Zagreb je nas! (Zagrebo estas nia!).
Poste el la platformo ekestis pli granda politika
asocio Mozemo! (N1 povas!), kiu rapide akiris
popularecon kaj farigis parlamenta partio kun
dek segoj. EC antal la elektoj la enketoj kaj
analizistoj favoris la tiaman urbestron kaj
prognozis certan venkon por 1i jam en la unua
elektorondo. Kaj vere, post la unua elektorondo,

“Nehalteble por Zagrebo” - la balotslogano de la politika asocio
“Mozemo!”. llustrajo: https://mozemo.hr/nezaustavljivo-za-zagreb/

NEZAUSTAVLIIVO

ZAZA

Tomislav
Tomagevié

woZEM! sDP

okazigita la 18an de majo, TomaSevi¢ gajnis
kun 47,59 % de la vocoj. Lia konkurantino
en la dua elektofazo estis Marija Selak
Raspudi¢, sendependa konservativa deputitino
en la parlamento de Kroatio kaj universitata
profesorino.

Indiferenteco pri balotoj

Tio, kiomarkisla¢i-jarajn lokajn balotojnen
Kroatio, estas la malalta nivelo de partoprenado
de vocdonrajtuloj. Malalta politika kulturo kaj
ia indiferenteco de la logantoj pri la balotoj ne
estas novajo en Kroatio. En Zagrebo vo¢donis
¢irkat triono de la logantoj en la dua elektofazo.
La pasintan mandaton de TomaSevi¢ markis
evidenta neefikeco kaj malkapableco de 1i kaj
liaj kunlaborantoj en solvado de Cefaj problemoj
kiuj turmentas Zagrebon kaj giajn civitanojn.
Tio unuavice estas konstantaj trafikStopigoj tra
la tuta urbo kaj amaso da rubajo en stratoj kaj

ublikaj spacoj. Kvankam la urbestro mem kaj
a urba konsilantaro pri trafikStopigoj kulpigas
tro altan kvanton da attomobiloj en la urbo,
estas nekontestebla fakto, ke ili malsukcesis
realigi siajn planojn kaj projektojn por
plibonigo de la trafika situacio en la éefur%o.
Ankat %a problemo de rubajmastrumado restis.
Malgrau cio tio, civitanoj de Zagrebo denove
donis sian fidon al Tomasevié¢, kiu en la dua
elektofazo gajnis kun 57 % de la vocoj kaj
lasis sian konkurantinon malantat si. Cu li en
la nova mandato pravigos la konfidon de siaj
elektantoj, tio estas malfacile antatividebla. La
civitanoj estas evidente tiom malkontentaj kaj
indiferentaj kontrat la nuna politika situacio en
la lando, ke ili ne povas kompreni la gravecon
de baza demokratia rajto, kiu apartenas al ili.

Filip vancié

* La lan de julio 2013 Kroatio oficiale farigis la 28a
membroStato de Etiropa Unio. En 2023 lando aligis al la Etiro-
zono kaj al la Sengena areo.

Filip IVANCIC studis germanan kaj slavan filologion en
la universitato de Zagrebo kaj laboras kiel teknika tradukisto.

-



Pranepoj el Kolumbio
revenas al Kroatio,
la lando de la praavo-esperantisto

Dum oktobro 2025 ni havis interesajn
vizitantojn el Kolumbio el la urbo Medellin, La
junaj gefratoj Veronica kaj Esteban Alzate vizitis
nin Car ilia prapra-avo Stanislav Tomi¢ estis grava
zagreba esperantisto, samkiel ilia praavo Anton
Tomi¢ Mach, kunfondinto de Kolumbia Esperanto-
Ligo. Stanislav naskigis en Li€¢ en Kroatio en 1879,
tiam Adustro-Hungario kaj mortis en Kolumbio
en 1930. Lia filo Anton lernis Esperanton en 1919
per la lernolibro de sia patro. Alveninte al la urbo
Medellin ili okupigis pri sia ingeniera profesio kiel
konstruistoj de vojoj kaj fervojoj. Ankat la edzino
de Anton estis etiropdevena. Sian familian nomon
Anton aldonis al la sia. Ilia filino Viktoria ne
parolis Esperanton.

)

ESPERANTO

33 LEKCIJE
BALPAVHY
STANISLAV TOMIC.

CUENA Nz
e | R

Lernolibro kompilita
de Stanislav Tomic,
eldonita en la jaro -
1919, . -~

La gejunuloj okupigas profesie pri dezajno. Ili
akiris kroatan Statanecon kaj eklaboris en Kroatio.
Veronica ankali komencis lerni Esperanton en
Zagrebo, honore al sia praavo. Ilia onklino Lorenza
Saldarriaga Tomié venis al la mallonga vizito de
genevoj en Zagrebo kaj vizitis la esperantistajn
posteulojn de siaj antatiuloj.

S. 8.

Esteban, Spomenka kaj Veronica. Fotis: Veronica Alzate

Biblioteka apogo Bachrich por helpi al
esperantaj bibliotokoj

Johano kaj Maria Bachrich estis konataj
esperantistoj el Venezuelo. Post ilia morto iliaj
gefiloj starigis malavaran donacon de 10.000 etiroj
el kiuj eblas helpi al Esperanto-Bibliotekoj memore
al la gepatroj. Niaj bibliotekoj jam antatie havis
similan apogon de la fondajo kreita de danaj geedzoj
Thorsen, la poeto Poul kaj lia edzino Roma. Pri la
fondajoj Thorsen gis ties elCerpigo kaj Bachrich
mastrumas Universala Esperanto-Asocio.

Johano Bachrich naskigis en Vieno en 1921.
Esperanton li lernis en Zemun, tiam en Jugoslavio
en 1938. Aktivis pri Esperanto en Venezeulo ekde
sia alveno tien en 1948.

En la jaro 2025 Kroata Esperanto-Ligo
kandidatis por la apogo Bachrich, celante havigi
kelkajn verkojn de kroataj verkistoj en Esperanto.
Duoblajoj de la kroataj verkistoj ni Satus transdoni
al la Kroata Stata Arkivejo.

S. 8.

Esperantistoj de Bjelovar al sia urbo

Dum 13 jaroj sinsekve esperantistoj de
Bjelovar septembre okazigas programon ,,Bjelovaraj
esperantistoj al sia urbo*. En la fokuso de la programo
en 2025 estis instruistino el Kostajnica Antonija
Jozic€i¢ kaj Sia traduko de Konfeso de Milka Pogaci¢.
Pri Antonija Jozi¢i¢ prelegis Josip Pleadin kaj
partoprenis Zdravko Sele§ kaj NataSa Dorosuli¢.
Konata bjelovara muzika ensemblo HORKUD Golub
grave kontribuis al la sukceso de la programo per la
muziko el la epoko de Antonija Jozi¢ic.

Ci-jare la programo okazis la 27an de
Septembro en la ejoj de CeSka obec. La programo
omagis ankat al la tago de instruistoj.

Z.P

Eric Nsabiyumva prezentis Esperanton

Okaze de la 20a de junio, Internacia tago de
migrantoj, la kroata portalo “Putni kofer” intervjuis
afrikan esperantiston Eric Nsabiyumva kiu dum la
lastaj jaroj vivas en Zagrebo. Eric rakontis pri sia
vivo de azilpetanto kaj pri la spertoj en Kroatio.
Aparte li informis pri la signifo de Esperanto en sia
kroata vivo: Esperanto grave helpis lin integrigi en
la kroatan socion.

Eric partoprenas en la programo “Afrika
rakonto” prezentante al gejunuloj en bibliotekoj
diversajn informojn el Afriko kaj precipe el sia
lando Burundo.

Li ankat partoprenis en la biblioteka programo
“Librojn sur la montojn”.

A. Jagnjic

José Antonio Vergara en Zagrebo

José-Antonio Vergara, kuracisto-epidemio-
logo kaj esperantisto el Cilio vizitis Zagrebon kaj
Purdevac kun siaedzino Gladys Caro en septembro
2025 kadre de la ampleksa vizito al Kroatio,
Bosnio kaj Hercegovino kaj Montenegro. Ne
sukcesis la planita renkontigo kun la esperantistoj
en Split. Post konatigo kun la monto Durmitor en
Montenegro la paro revenis al Zagrebo. La urbon
kaj gian historion montris al ili Neven Kovacié.

La 22an de septembro José-Antonio en
la zagreba Esperanto-Societo “Tibor Sekel;j”
renkontigis kun dek du zagrebaj esperantistoj. Estis
interesa amikumado post kiu la gasto malkovris
valorojn de nia biblioteko. Li aparte Satis la plej
malnovajn librojn pri la fenomeno de la Internacia
Lingvo. Por liaj estontaj prelegoj en la hejmlando ni
skanis por li kelkajn petitajn titolojn. §

- iy S. 8.

Gladys, Spomenka
kaj José-Antonio.

PREMIO “Tibor Sekel;j”

La 58a Pupteatra Internacia .o ) _
Festivalo - PIF, kiun en 1967 lancis [“--.:‘-J o [
Studenta Esperanto-Klubo el Zagrebo, s
okazis Ci-jare inter la 12a kaj la 18a de septembro
en la organizo de Kultura Centro Travno (antatie
Internacia Kultura Servo). En la konkura programo
partoprenis 16 teatroj el Bosnio kaj Hercegovino,
Cehio, Cilio, Estonio, Hispanio, Italio, Kanado,
Kroatio, Pollando, Slovakio, Slovenio kaj Serbio.

La premion “Tibor Sekel;j”, por la teatrajo kun la
plej homama mesago, la unuan fojon ne ricevis teatro,
sed la persono - Livija Kroflin, multjara redaktorino
de la oficiala festivala programa, por la Ci-jara elekto
de prezentajoj, kiuj senescepte Ciuj estis profunde
homamayj, pacamaj kaj kompatemaj, tiel ke ¢iu el ili
miritus ricevi tiun ¢i unikan teatran premion.

LS.

Livija Kroflin (dekstre) kaj la direktorino de Kultura Centro Travno
Gorana Sojat, dum la enmanigo de la premio. Fotis Ivan Spoljarec

lempo 146 - 2/2025

Tagoj de Esperanto en Rijeka

La Ci-jaraj Tagoj de Esperanto en Rijeka estis
dedicitaj al la starigo de la memortabulo sur la
tombo de Vjekoslav Moranki¢ en la tombejo de
Crikvenica. La memortabulo estis starigita sabaton
la 27-an de septembro en la Ceesto de pluraj membroj
de Esperanto-Societo Rijeka, inkluzive de la filo de
Vjekoslav Moranki¢, Damir. Flanke de Zagrebo en
la ceremonio partoprenis Ankica Jagnji¢ kaj Neven
Kovacié.

Antali la starigo de la tabulo esperantistoj
amikumis en la Hostelo Esperanto en Kostrena,
kiun por Esperanto-Societo Rijeka akiris Vjekoslav
Moranki¢. Esperanto-Societo Rijeka datire ludonas
la Hostelon al la Asocio de skoltoj de la urbo Rijeka.

La duan tagon de la programo la esperantistoj
de Rijeka renkontigis kun Triesta Esperanto-Asocio
en la Domo de montgrimpantoj Premuda en la Valo
Glinscice.

Esperanto-Societo en
Rijeka en 2025 agas sub la
gvido de nova prezidanto Emil
Hrvatin.

Tihomir Lovri¢ gvidis
tie kurson por komencantoj
ekde februaro 2025. Ana
Alebié¢-Jureti¢ preparis en
2025 du societajn bultenojn
nomataj Informiloj.

Emil Hrvatin

S. S.

Kroataj esperantistoj ¢e ILEI-kongreso
en Beograd

Du kroataj esperantistinoj Vis§nja Katalini¢ kaj
Marija Jerkovié prelegis ¢e kongreso de Internacia
Ligo de Esperantistaj Instruistoj (ILEI) okazinta en
Beograd de la 19a gis la 26a de julio 2025: ViSnja
Katalinié¢ prelegis persone kaj Marija Jerkovié
per Zoom-programo. Neven Kovacié¢ lingve helpis
al la arango.

La gastiganto de la kongreso estis Serbia
Esperanto-Ligo, kiun prezidis Jovan Zarkovi¢.
Ambat prelegantinoj ricevis atestilon pri la laboro
en Beograd. La temo de Vi§nja Katalini¢ estis la

atstra verkisto Clemens

PP —3~ Johann Setz kaj lia

- ampleksa verko pri la

planlingvoj, titolita “La

abeloj kaj la nevideblo”.

Si enfokusigis la kroatajn

pagojn de la verko. Jen Sia
ILEI-atestilo.

La venonta ILEI-

kongreso okazos en Cinio

en 2026.

v

S. S

Visnja Stahuljak

LA MATENA GUTO

En via fundo
movigas 10

rompita

nutuSebla

viafonde

elfluas 10

sin mem regeneranta
dum favorradio brilas
en guto matena

10 el via fundo
levigas foje

al la spiro-surfaco
elradiante malaperon
persiste datiranta

Tradukis Zora Heide

La poemo estas transprenita el la libro “Krepuskoj” (eldono de IKS, 2001). Foto: Ivan Spoljarec

Nekrologoj

ZORA HEIDE (1924-2025)

La verkistino Zora Heide kiu apartenis al la
Esperanta kaj kroata literaturoj sed membris siatempe
ankati en la literaturaj asocioj de Danlando kaj Svedio,
mortis en sia Satata Zagrebo la 11an de oktobro 2025,
kelkajn semajnojn antati sia 101-a naskigtago. Si estis
naskita en la familio de la vilaga instruisto-esperantisto
Mijo Vinceljak kiel Katica Zorka Vinceljak en
Levinovac apud Virovitica la 23an de novembro
1924. Kiel knabino $§i lernis Esperanton de la patro.
Si alprenis sian nomon Heide post la geedzigo kun
la dana esperantisto Karl Johann Heide, kiam §i
agado en la kroataj fervojistaj esperantistaj rondoj kie
Si aktivis kiel gazetredaktoro ekde 1959.

Eniris la esperantan literaturon per poemo en
Norda Prismo en 1964. Post tio §i regule partoprenis en
literaturaj konkursoj kaj ofte estis premiita, plufoje ce
Floraj Ludoj. Profesie §i estis medicina teknikistino.

Multe §i tradukis al/el diversaj lingvoj, estis
reprezentitaj en pluraj antologioj, inkluzive La Trezoro
¢e HEA en Budapest 1989. Aparte Si Satis traduki
versojn de sia samklasanino, grava kroata poetino
Visnja Stahuljak, kolektitaj en la verko Krepuskoj.

Sindona kaj fidela esperantisto, §i finance subtenis
multajn agadojn de esperantistoj ¢u el Danlando,
el Svedio au Islando, kie Si vivis, reveninte al sia
naskiglando por pasigi tie la jarojn de la 21a jarcento.
Sia grava libro estas traduko de la belega fantasta
rakonto Mor de Puro Sudeta, kiun Si tradukis por
Mato Sudeta, la frato de la atitoro. La verko estis
eldonita en Bjelovar de Bjelovara Esperantista
Societo en 2022. La lasta publikigita traduko estas La
garbeno, la malbona vento de Anela Bor¢ié.

En niaj bibliotekoj restas §iaj originalaj libroj
Ni, homoj el 1970, Ni komedietas en 1971, Etulaj
aventuroj, 1983, Male pustolovine 1983, Kantoj de
[ silento 1984, Spuroj de I’ doloro 1984, Nisam te
zaboravila, grade 1984, Groteskaj dialogoj 1985,
samkiel Siaj gravaj tradukoj: Krepuskoj de §ia amikino
Visnja Stahuljak, Mor de Puro Sudeta kaj Garbeno,
la malbona vento de A. Bor¢i¢. La tradukoj de la
kroataj poetoj aperis en multaj antologioj. Libroforme
aperis Sia traduko de Noktogardisto de Simun Sito
Cori¢, 2008.

La dudeka jarcento kaj ties Esperantujo bele
reflektigas en la originalaj kaj tradukitaj verkoj de
Zora Heide.

Spomenka Stimec

L P LW

Zora Heide en sia 8!
laboréambro en
Kopenhago.

(Foto el la familia
arkivo de Dubravko
Toplak.)

tempo 146 - 2/2025

Zora Heide kun la edzo. (El la familia arkivo de Dubravko Toplak.)

' Vidnjs STAHLLIAR JJ"‘I su
| KREPUSKOJ

MARIJA BABIC (1945 - 2025)

el

La 4-an de septembro 2025 mortis nia membrino kaj
kolegino Marija Babi¢ en Zagrebo. Si estis enterigita
en loka tombejo de Sia naskigvilago Donja Vrba
apud urbo Slavonski Brod. Si farigis membro de
tiama Fervojista Esperanto-Societo Zagrebo en la jaro
1986, kie en la 1988 §i finis A-kurson. Marija laboris
kiel oficistino de Kroata PoSto en Zagrebo, en diversaj
postenoj. En Kroata Fervojista Esperanto-Asocio §i
estis unu el obstinaj kaj regulaj vizitantoj de KFEA-
ejoj kaj programoj de esperantistoj. Ofte §i partoprenis
naciajn kaj internaciajn kongresojn kaj membris en
Kontrola komitato de nia fervojista societo.
Zlatko Hinst

TEODOR MIKIC (1948-2025)

La 19-an de septembro 2025 mortis nia membro
kaj kolego Teodor Miki¢. Li vivis en urbeto Dugo
Selo apud Zagrebo, en vilago Ostrna, kaj laboris
profesie en Zagrebo en sia laborejo kiel Suisto.
Poste kiel pensiulo li havis pli da tempo. Li farigis
membro de Kroata Fervojista Esperanto-Asocio en
la jaro 2012 kiel sperta esperantisto. Teodor estis
bonhumora kaj bonvolema homo, li 8atis multe
legi, amikumadi kaj multe paroli. Li estis aktiva en
Libervola Fajrobrigadista Societo Dugo Selo.
Zlatko Hinst

BoZena Begovié (1901-1966)

MORTADO DE SOMERO

Mi audas ¢iun nokton kiel somer’ mortantas.
Ankorati noktoj varmon tremlatitan portas

Kaj ankorat kanton la cikado kantas —

Mi audas ¢iun nokton: la somero dol¢e mortas.

Kaj atidas ¢iun nokton kiel fruktoj maturas.
Kaj kiel ilia falo sur herb’ odora susuras —
Kaj kiel stelaj riveroj Ciele murmuras.

Mi atidas ¢iun nokton kiel fruktoj maturas.

Mi atidas: ¢iun nokton mortas somer’ folia
Kaj noktoj ankorati varmon tremlatitan portas!
Kaj donas somero kison al miele pasia

BusSo de la tero, kiu mortas.

Tradukis Josip Granda (1879-1953)
Publikigita en “La Suda Stelo”,
Slavonski Brod, Februaro 1940

Fotoj: Ivan Spoljarec - Stef



